
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৯৪
সেক্সপিয়র।



বর্ত্রাম্ অত্যাচার করিয়া হেলেনার জীবন বিনষ্ট করিয়াছে। এই সময় দাএনার জননী তনয়া সমভিব্যাহারে সম্রাটের সমীপে আগমন পুরঃসর আবেদন করিল মহারাজ রোসিলনাধিরাজ কুমার বর্ত্রাম্ আমার দুহিতাকে বিবাহ করিতে অঙ্গীকার করিয়া আসিয়াছেন যথাবিধি পাণিগ্রহণ নিমিত্ত তাঁহার প্রতি আদেশ হয়। বর্ত্রাম্ রাজাধিরাজ ফ্রান্সাধিপতির কোপ দর্শনে সাতিশয় ভীত হইয়া সমুদায় অস্বীকার করিলেন। দাএনা হেলেনার নিকট হইতে বর্ত্রামের অঙ্গুরী লইয়া আসিয়াছিল অতএব জননীর কথায় নৃপতনয় অস্বীকার করিলে সত্যতা সপ্রমাণ নিমিত্ত সেই অঙ্গুরী নৃপতি সমক্ষে বহির্গত করিয়া নিবেদন করিল মহারাজ বর্ত্রাম্ আমার পানি গ্রহণার্থ অঙ্গীকার করিয়া এই অঙ্গুলি ভূষণ সমপর্ণ করেন আমিও তাঁহাকে আপনার অঙ্গুলি মুদ্রা প্রদান করিয়াছি। সম্রাট সেই যুবতীর প্রমুখাৎ অঙ্গুরীয়কের কথা শ্রবণ করাতে তাহাকেও তৎক্ষণাৎ অবরোধ করিতে আজ্ঞা দিলেন এবং দাএনা অঙ্গুরীর যে আগম বৃত্তান্ত বর্ণনা করিল বর্ত্রামের কথার সহিত তাহার অনৈক্য দেখিয়া অতিশয় সংশয়ান্বিত হইলেন। অবশেষে সকলের সাক্ষাতে কহিলেন হেলেনার এ অঙ্গুরী, এই যুবতী এবং যুবরাজ কি প্রকারে ইহা প্রাপ্ত হইয়াছে যদিস্যাৎ যথার্থ না বলে উভয়ের প্রাণ দণ্ড করিব। দাএনা সম্রাটের কথায় বিনয় পুরঃসর নিবেদন করিল আমার জননী এক জন রত্ন বণিকের সন্নিধানে এই অঙ্গুরী ক্রয় করিয়াছেন আজ্ঞা হউক আমরা বণিককে আপনার সমীপে আনিয়া উপস্থিত করি। দাএনার এই প্রার্থনা গ্রাহ্য হইলে তাহার জননী বাহিরে গেল এবং অবিলম্বে হেলেনাকে সমভিব্যাহারে লইয়া প্রত্যাগমন করিল।

 রোসিলনের প্রাচীন রাজমহিষী অঙ্গুরীর প্রসঙ্গবধি স্নুষার শোকে ও তনয়ের বিপদাশঙ্কায় কাতর হইয়া মনে

		 এই পাতা শেষ সম্পাদিত হয়েছে ১২:১৪টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

